
Hrono na mĕsac mały rožk 1960
Maće stwjerdnjenu wu-
trobu we sebi?

Mark. 8, 17
Stwjerdźenje je  strašna chorosć. 

Při arteriosklerozy (Arterienver- 
kalkung) su čłowske žiły stwjerd- 
njene, a čłowjek je  wohroženy! Ale 
wo to so tudy njejedna. Jezus praśa 
so swojich wučobnikow, hač je  
snano jich  wutroba stwjerdnjena. 
Tajka wutroba je  kaž tamny puć 
w Jezusowym přirunanju wo syje- 
rju, na kotryž symjo padźe a ležo 
wosta, doniž ptaki njepřilećachu 
a jo  njezežrachu. Tajka wutroba 
njemože Bože słowo wjace přijeć.

Husto so stawa, zo při pohrje- 
bach ludźo pod Bože słowo přicha- 
dźeja, kiž kfemši njechodźa a so tež 
hewak na cyrkwinskim žiwjenju 
njewobdźĕluja. N jeje netko ćĕlne 
prĕdowanje wułka składnosć a m6- 
žnota za tajkich, zo tola Bože słowo 
słyša? Haj wšak, woni słyša a tola 
njesłyša, dokelž je  jich  wutroba 
stwjerdnjena. Štož drje je  w swo- 
je j młodoisći Bože słowo nawuknył, 
ale potom n jeje  dale wo Boha a je - 
ho wĕc rodźił, ale je  po swojich 
pućach chodźił a jenož po swojej 
woli žiwy był a parał w swĕtnych, 
snano tež w mazanych wĕcach, 
toho wutroba dyrbi so stwjerdźić. 
To je  zakoń w Božim kralestwje.

Dobry přikład za to je  dr. Faust, 
ale nic ton, kajkehož nam Goethe 
w swojej wulkej činohrĕ pokazuje, 
ale kajkiž w starych ludowych ba j- 
kach wustupuje. Tuton dr. Faust 
je  hrĕšne žiwjenje wjedł, bĕše 
z čertom zwjazany, ale na koncu 
žiwjenja, jako na chorołožu ležeše, 
so tola smjerće a Boha boješe. 2a- 
daše sej třoch fararjow ; ći mĕjachu 
jemu z B iblije čitać. Won pak ničo 
wjace zapřijeć a rozumić njemo- 
žeše. Cehodla nic? Haj, jeho wu- 
troba bĕ wša stwjerdnjena.

Hladajmy so tajkeho stw jerdnje- 
nja! Dźeržmy so sta jn je Jezusa 
a jeho słowow a chodźmy po jeho 
pućach. La.

Jan Křižan
23. februara by naš luby bratr a 

přećel Jan  K ř i ž a n-Klukšanski 
był 80 lĕt stary.

Z nutrnej dźakownosću spomi- 
namy na tutoho syna našeho serb- 
skeho luda. W Hodźiju na farskim 
kuble, kotrež je  nam hišće w pos- 
lednich dnjach swojeho žiwjenja 
tak rjen je wopisał — jeho nastawk 
wozjewichmy w „Pomhaj Boze“ w

oktobrskim a nowembrskim čisle 
lońšeho lĕta — je  so narodźił. W 
serbskim staršiskim domje je  wot- 
rostł. Pola našeho njezapomniteho 
sjwĕrnej swojemu Bbhu a serb- 
skemu ludej.

Na reformaciskim swjedźenju 
přewodźachmy swojeho droheho 
přećeła Jana Křižana k poslednje-' 
mu wotpočinkej na Klukšanskimj 

, wotčinca Arnošta Muki je so serb- 
skeho ducha nasrĕbał a je  swojemu^ 
serbskemu łudej swĕrny był hač do 
swojeje smjerće.

W tutych dnjach spominamy tež 
na zahe dokonjaneho bratra Hen- 
dricha B a m ž a -  Minakałskeho, 
kotrehož je  Boh Knjez 22. febru- 
ara před třomi lĕtami wotwołał. 
Wobaj bĕštaj sej po duchu nĕkak 
přiwuznaj: jenak pilnaj a jenak

| pohrjebnišću. Tam won nĕtko wot- 
počuje při swojim synu Křesćanu, 
lubym a horliwym přećelu našich 
młodych lĕt, kotryž je  26 lĕt prjedy 
njeho z tuteje časnosće přešoł do 
Božeje wĕčnosće.

Nahladna ličba wosadnych a du- 
chownych bratrow jeho přewodźe- 
iše na jeho poslednim puču, ale 
hdźe bĕšće wy, jeho serbscy pře- 
ćeljo? Won was nutrnje łubowaše, 
was zastupowaše a zakitowaše. J e -  
ho narodna lubosć njechaše při- 
poznać, zo je  so mjez wami a nami 
hłubina wotewriła. Cehodla n jejsće 
jem u poslednju česć wopokazałi, 
kiž je  wam z přećelom był? Ceho- 
dla njepřińdźešće, zo bychmy při 
jeho rowje zhromadnje žarowali a 
so rudźili?

Naš kubłanski dźeń 1960
1. Naš lĕtuši kubłanski dźeń 

serbskich cyi'kwinskich předsteji- 
ćerjow a wšĕch druhich wosadnych 
sobudźĕłaćerjow a zajimcow budźe 
pondźełu, 29. februara, wot 9.30 hač 
do 16.00 hodź. w Budyšinje na 
Hornčerskej hasy 23 (wosadny 
dom).

2. Tema našeho zeńdźenja rĕka: 
„Won je  naš lekar“. — Započnjemy
— kaž kožde lĕto —  z Božej słužbu. 
Prĕdować budźe farar A 1 b e r t - 
Malešanski. Dopołdnja porĕči farar 
L a z a r -  Bukečanski wo: „Hrĕch
— naša chorosć“ a popołdnju 
superintendent W i r t  h -  Njeswa- 
čidlski wo: „Jezus a jeho chori po- 
mocnicy". Připołdnju chcemy hro- 
madźe na jednore wašnje wobje- 
dować. Popołdnju so wo přednoš- 
komaj a wo wšĕm, štož na wutro- 
bje mamy, rozmołwjamy.

3. Nĕtko přińdźće wšitcy na zwu- 
čene wašnje! Wosebite přeprošenja 
njepřiposćełemy. Přinjesće swoje 
spĕwarske sobu a wotewrjenu, 
wjesołu wutrobu! A k wšemu 
pomhaj nam sam WĆN, wulki 
lĕkar Jezus Chrystus!



Superintendent Rezbark 80 let
Pondźelu, 18. wulkeho rožka 

1960, smĕdźeše naš bratr super- 
intendent dr. theol. dr. phil. Korla 
R ĕ z b a r k  w Karl-M arx-Stadt 
sw oje wosomdźesaćiny swjećić. 
Won je  ze synom Budyšinskeje 
wosady a skutkowaše jako serbski 
farar w Poršicach wot lĕta 1914 
hač do lĕta 1926. Potom bu powo- 
łany do Lipska a do Kamjenicy, 
hdźež bĕše ze superintendentom 
tamnišeho cyrkwinskeho wokrjesa 
II hač do lĕta 1951. Tehdom poda 
so na derje zasłuženy wumĕnk.

Tež w Nĕmcach je  so k Serb- 
stwu wuznawał a za n jo dźĕłał. 
Myslu při tym wosebje na jeho do- 
kładne a wĕdomostne dźĕło wo 
Michale Frenclu, kotryž je  bibliju 
do našeje rĕče přełožił. Z nim je  so 
naš jubilar wosebje zabĕrał a na 
zakładźe wšelakich žorłow knihu 
„Leben und Wirken des Michaeł 
Frentzel“ wudał. Za to smy jemu 
hišće dźensa dźakowni.

Korła Rĕzbark je  zastupnik tak 
mjenowaneje ewangelskeje alian- 
cy, to rĕka, teho hibanja, kiž styki 
pyta tež z druhimi ewangeLskimi 
wĕrywuznaćemi, ze swobodnymi 
cyrkwjemi a ze zjednoćenstwami. 
Wosebje lubuje Modlerske bra-

Wosadne žiwjenje w
Wukřćiło je  so 41 dźĕći, z tutych 

bĕ 26 holcow a 15 holcow. Konfir- 
mowanych bu 17 dźĕći, z tutych bĕ- 
chu 8 holcow a 9 holcow. Wĕrowa- 
ne bu jenož 8 porow. 35 stawow na- 
šeje wosady zemrĕ, z tutych bĕchu 
3 wudowcy, 8 wudowow, 11 ženje- 
nych mužow, 10 wudatych žonow,
2 njewudatej žonje a 1 dźĕćo. Spo- 
wĕdnych mĕjachmy 744, z tutych 
bechu 491 žonow a 253 mužow.

Zbĕrki bĕchu sćĕhowace: Nazbĕ- 
rachmy w Božich słužbach 3030 hr, 
z teho wobchowachmy za našu wo- 
sadu 1827., 1203 hr. dosta krajna 
cyrkej. Na drohach nazbĕrachmy 
705 hr., z teho dosta krajna cyrkej 
564 hr., za wosadu wobchowachmy 
141 hr. 1300 hr. woprowachu wo- 
sadni za hłodu tradacych swĕta. Za 
cyrkwinsku wĕžu, kotruž je  wĕže- 
kryjer knjez Winter ze Sĕrachowa 
ze swojimi pomocnikami w mĕrcu 
a haprleji při rjanym w jedrje z ko- 
porom přikrył, přinjesechu wosad- 
ni nĕhdźe 4000 hr. Wosebitu za- 
słužbu mĕjachu při tym naši pilni

trowstwo fararjow w Nĕmskej, 
kotrež je  sam w młodych lĕtach 
hromadźe z druhimi duchownymi 
a předewšĕm ze znatym fararjom 
Arnoštom Modersohnom załožił.

Boh Knjez je  lubemu jubiłarej 
hač do wysokeje staroby strowosć 
a čiłosć wobradźił. Won tež hišće 
rady pućuje, nic wosobinskeho 
wokřewjenja dła, ale zo by so zet- 
kawał z bratrami a sotrami wĕry. 
T sk  sym ja sam jeho' posledni raz 
widźał w Berlinje, krotko do toho 
w Sakskej Swicy a lĕto prjedy 
w Durinskim lĕsu.

Přejem y našemu lubemu bratrej, 
kiž rady a porjadnje „Pomhaj Boh“ 
čita, za dalše žiwjenje a do wšeje 
wĕčnosće Boži mĕr, Božu hnadu 
a Bože žohnowanje. Jeho pobožne 
wašnje poznawamy z teho podaw- 
ka: Jako  před lĕtami w chorowni 
ležeše a z rukow młodeho zastojn- 
skeho bratra spowĕdź a Bože wot- 
kazanje dosta, njechaše ničo dale 
być a płaćić hač to, štož Zinzendorf 
w swojim kĕrlušu takłe wupraji:
Tež njepraju, hdyž přińdu k wam, 
zo wot so sam što dobre mam, 
ach, nĕ, jow chudy hrĕšmk dźe, 
kiž rad přez krej do n jeb jes chce.

La.

Klukšu w leće 1959
a njesprocniwi cyrkwinscy před- 
stejićerjo, kiž přeco zaso swojich 
wosadnych napominachu, zo by- 
chu po možnosćach woprowali. We 
hodowniku smy we našej cyrkwin- 
skej žurli dali dwoje nowe kachle 
stajeć, a to wot kachlerskeho mi- 
štra Relki z Budyšina. Płaćachu 
rjany pjenjez 2200 hr. Ale nĕtko je  
žurla ćopła za nabožinsku a paćer- 
sku wučbu. W zymje wotmĕwamy 
we žurli tež kemše, dokelž je  we 
cyrkwi pře zyma. Mamy wšak ŵ  
myslach, tež za naš Boži dom nowe 
tep jen je natwarić, dokełž stare wo- 
prawdźe k ničom n jeje . Wĕzo tr je - 
bamy tež za nowe tepjenje pjenjež- 
ne dary, a to nic přemało. Nĕh- 
dźe 1200 hr. hižo mamy. A k tomu 
je  6000 hr. trĕbnych. Budźemy da- 
le woprować, we swojich wutro- 
bach bibliske hrono rozpominajo: 
„Derje tym, kotřiž w twojim do- 
m je přebywaju."

Přebywać w Božim domje wšak 
budźemy radšo, jelizo je  čisty, r ja - 
ny a we zymje ćopły. Me.

Rozprawa Minakałskeje wosady 
na lĕto 1959

Naša wosada ma nĕtkle wokoło 
2500 dušow. W zašłym lĕće wu- 
křćichmy 25 dźĕći, z tutych bĕchu 
15 holcow a 10 holoow. W lĕće 1958 
je  so wukřćiło 32 dźĕći, 18 holcow 
a 14 holcow. Mĕjachmy 24 paćer- 
skich dźĕći, z kotrychž bĕchu 
8 holcow. 1958 mĕjachmy 18, 
11 holcow a 7 holcow a k tomu tež 
3 dorosćenych, kotřiž buchu kon- 
firmĕrowani. Wĕrowanje před Bo- 
žim wołtarjom je  sebi žadało 
15 porow, w lĕće 1958 13 porow. 
Boh Knjez je  z našeje wosady 
11 mužow a 4 žony našeje ewan- 
gelsko-łutherskeje cyrkwje a tež 
jedneho katolika z tuteje časnosće 
wotwołał. Dwĕ dźĕsći stej wumrĕ- 
łoj njewukřćenej. W lĕće 1958 wu- 
mrĕ 15 wosadnych, 6 mužow 
a 9 žonow.

Nĕmske kemše su pola nas koždu 
njedźelu, serbske kemše a dźĕćaca 
Boža słužba stej dwojce w mĕsacu. 
Křesćanske žony so zeńdu w Mina- 
kale, Chrosće a w Psowjach, ma- 
ćerje jenož w Minakale.

Do našeje wosady je  zastupiła 
jedna katolska žona. 7 wosadnych 
je  wustupiło, 3 žonsike a 4 rfluscy. 
(1958 bĕchu 10 wustupow.)

W zašłym lĕće swjećištaj man- 
dźelskaj Nicołai z Chrosta-Adolfs- 
hiitte swoj dejmantny kwas při 
najlĕpšej strowosći.

Pola nas bĕše w zašłym lĕće tež 
wolba cyrkwinskeho předstejer- 
stwa. Mamy nĕtkle 5 serbskich 
a 5 nĕmskich předstejerjow. Ser- 
b ja pola nas so hižo nĕtko jara 
wjesela, zo budźe lĕtsa Serbski 
cyrkwinski dźeń w Minakale. .

Z křesćanskeho swĕta
Z USA. W lĕtopisu ameriskich 

cyrkwjow, kotryž wudawa Naro- 
dna rada křesćanskich cyrkwjow 
USA, pisaja, zo je  63 proc. lud- 
nosće w USA — to je  109 557 741 
dušow — we wuznawacym zhro- 
madźenstwje. 61 507 699 dušow 
słuša do ewaingelskich cyrkwjow, 
39 509 508 wĕriwych ma romsko- 
katolska cyrkej, 2545 318 ludźi je  
prawosławneho wuznaća, 5500 000 
wobydłerjow je  mojzasoweje (ži- 
dowskeje) wĕry.

Z Norweskeje. W Norweskej roz- 
mysluja wo tym, hač njemohł so 
tu po přikładźe Nĕmskeho ewan- 
gelskeho cyrkwinskeho dnja podo- 
bny zjĕzd, kiž je  norweskim po- 
mĕram přimĕrjeny, załožić.



Lĕto 1960
. . . křcsćanskcje doby liči so 

w ot narodźenja Knjeza Chrystusa. 
Lĕtsa zinĕjemy 366 dnjow abo 52 
njedźel a dwaj dnjej.

Grekska cyrkej liči lĕta wot 
stworjenja swĕta po tak mjeno- 
wanej bycantiskej dobje. Grekska 
cyrkej postaji dobu stw orjenja 
swĕta na 1. scptembr 5509 do na- 
rodźenja Chrystusa. Z 1. septem- 
brom stareho abo 14. septembrom 
noweho stila našeho lĕta 1960 za- 
počnje so w tutej cyrkwi lĕto 7469.

Rusojo su ličili lĕta po samsnym 
systemje hač do knježenja sław- 
neho carja Pĕtra Wulkeho. Wot

(Pokročowanje a konc)
Sobotu, 2. nowembra. Kapitan 

přeprosy sej dźensa wobsadku na 
dobry wobjed a wječor na grog. 
Woswjećichmy naš wuspĕch, zo 
smy namakali sewjerno-wječorny 
přejĕzd. Dopołdnja porĕča kapitan 
ke woibsadce a praji, zo je  z je je  

'disciplinu spokojom a zo ma dale 
tak wostać. Wobsadka ma wjeso- 
łeje a dobreje mysle być. Po na- 
wroće do Jendźelskeje nochce ka- 
pitan zabyo, swojich ludźi nanaj- 
wutrobnišo admiraliće doporučić.

Njedźelu, 3- nowembra. Cyły 
aźeń je  so snĕhowało. Dopołdnja 
bĕ Boža mša. Kapitan wobjedo- 
waše iz oficĕrami. P o twobjĕdjźie 
pijachmy na kralownu a potom 
tež na našeho kapitana. Přijomny 
wobjed traješe wot třećeje do 
sedmeje hodźiny.

Pondźelu, 11. nowembra. Dźensa 
připołdnju widźachmy při jasnym 
w jedrje słončko jenož jednu 
mjeńšinu —• zdobom lĕtsa posledni 
kioć. O kak wjesele chcemy jo, 
smy~li žiwi, spočatk februara zaso 
w itać!

Wutoru, 12. nowembra. Zyma 
a sylny wĕtr. Dopołdnja přiń- 
dźechu nĕkotre snĕžniki (Schnee- 
hiihner) z kraja k  łodźi. Připoł- 
dnju widźachmy tři hwĕzdy.

Pondźelu, 25. nowembra. Smy 
so nĕtko dospołnje na zymu při- 
hotowali. Łodź je  8 stopow tołsto 
ze snĕhom wobdata. Na łodźnej 
łubi nanosychu a steptachu snĕh 
a potom wšo z wunamakanym 
„polarnym cementom" zawodźĕ- 
chu. Tonle „cement“ je  snĕh, na- 
mĕšany z pĕskom a wodu a je  přez 
zymu twjerdy kaž zornowc. Wšĕ-

spočatka 18. lĕtstotka liča Rusojo 
lĕta tak kaž my a grekski stat je  
tohorunja 12. ju nija  1923 zawjedł 
gregoriansku protyku.

Židźa liča lĕta wot stworjenja 
swĕta. W našim lĕće 1960 započnu 
woni lĕto 5721.

Arabojo, Persojo, Turkojo a 
druhe ludy, kiž su mohamedan- 
skeje wĕry, liča lĕta wot toho časa, 
hdyž je  jich  profet Mohamed ćĕkał 
z Mekki do Mediny. Lĕtsa započ- 
n je so potajkim m jez tutymi lu- 
dami lĕto 1381.

<Po ,,Kalendarzu Ewangelickim“)

dnje wopytujetej nas rapakaj, je - 
ničkej žiwjenčce tu W njesmĕr- 
nym lodźe. — Kapitan je  nĕtko, 
po swojim pućowanju a njezbožu, 
kotrež b‘ĕ jeho po puću k łodźi 
potrjechiło, chutnišo schorjeł. We 
łodźi samej je  jara  włožno. Łoža 
za stuchłym wonjeja, tak zo će 
hłowa boli. Wčera dosahnychmy 
bĕłu lišku.

Wutoru, 3. decembra. Tež tonle 
mĕsac započa so z wichorojtym 
wjedrom, tak zo njemožemy so po 
lodźe wonka přechodźować. Tuž 
činimy to na łodźi. R jany adwent- 
ski čas tu je. J a  drje tu žane Ho- 
ziana wot dźĕći spĕwane njesłyšu. 
A tola dožiwich so samotnje na 
lodźe přechodźujo abo tež w ka- 
juće nĕkotružkuli žohnowanu ho- 
dźinu. Kapitanej je  zaso lĕpje, 
dyrbi pak hišće nutřka wostać. 
Dźensa dopołdnja w jĕdnaćich 
padny blisko łodźe meteor do 
lodu.

P jatk , 13. decembra. Jelizo w je- 
dro dale tak wostanje, budźe nam 
zyma jara dołha, Pada mało snĕha, 
tola pospochi wĕtr duje, tak zo 
zymu lĕdma znjesemy. Wšĕdnje 
chodźa ludźo k lĕkarjej, pak su 
sej lica, pak stawy zwozabili. K a- 
pitan je  strowši a přechodźuje so 
wšĕdnje nĕkotre hodźinki na ło- 
dźi. — Na kraj n je je  dlĕši čaS 
nichto šoł. J e  wodnjo tak ćma, zo 
njemožeš přez lod hić.

Wutoru, 24. decembra. Dźensa 
je  Boža noc, při tym najrjeńše 
wjedro. Tola zaso žane Hoziana 
w tymle bĕłym swĕće! Swjediźeń, 
kotryž sej wobsadka wuhotowaše, 
njebĕ ničo za mnje. Přechodźo- 
wach so tohodla wonka a mĕjach

na swojim samotnym puću začuće 
woprawdźiteje hodowneje rado- 
sće. Mučny a přemjerzły so skonč- 
n je do kajuty wroćich. Hara na 
łodźi pak m je dale myleše. Oficĕ- 
rojo m aja dźensa na łodźi stražu.

Srjedu, 25 decembra. Tež dźensa 
wobsadka, bole hač sej to pře- 
jach, swjećeše. Kapitan pak ju  na- 
pominaše, mĕru dźeržeć. Popoł- 
dnju bĕchu oficĕrojo hosćo kapi- 
tana. Bjesadowachmy na při- 
jomne a powučace wašnje.

Wutoru, 31. decembra. Posle- 
dnje dny lĕta smy po zwuĕenym 
přĕtrali. Nĕtko je  na łodźi zaso 
zmĕrom. Tak so tele lĕto ke kon- 
cej chila. Bĕ to lĕto, w kotrymž 
sym wjace widźał a nazhonił hač 
dotal w swojim žiwjenju. Njech 
je  mi jenož na dobre. — Dźako- 
wać pak so Ci dyrbju, moj swĕr- 
ny Knježe a Zbožniko, za wšu 
Twoju hnadu, miłosć a swĕru, ko~ 
truž sy mi w bĕhu lĕta tak n je- 
ličomnje wopokazał. Při wšĕm 
njepřijomnym sym tež w jele při- 
jomnych, haj, wozbožacych hodźin 
dožiwił, w kotrychž bĕ mi spož- 
čena hnada, Zbožnika, swojeho 
najswĕmišeho towarša, bole hač 
hdy prjedy podla sebje wĕdźeć. 
Knjez je  m je we wšĕch strachach 
a ćĕsnosćach zdźeržał stroweho a 
wšitcy na łodźi su mi přećelnje 
zmysleni. Wšo je  Knjezowa hnada! 
A tak možu dźensa na koncu lĕta 
z dźakownej wutrobu zanjesć:
Jehovah, tebi chcu ja  spĕwać, 
o hdźe je  ta jk i wulki Boh kaž ty? 
Chcu na trunach ći kĕrluš dźĕłać; 
ach, budź mi z Duchom swojim

[pomocny, 
zo činju jo  we m jenje Jezusa, 
kaž to so ći přez njeho spodoba! 
a:

Jako worjoł swoje młode 
z křidłomaj wšĕ přikrywa, 
tak m je sta jn je  Boža hnada 
kaž we zawčku wohrĕwa.
Hdyž ja  hišće njebĕch žiwy, 
da mi moj Boh žiw jenje 
w maćemym žiwoće; 
přez njeho sym hišće čiły.
Na swĕće wšo zahinje,
Boža lubosć wostanje.

Přeł. H. Š'.

Porjedźenka: W poslednim čisle 
našeho łopjena dyrbješe na koncu 
nastawka „Zwon w Serbinje" rĕ- 
kać, zo je  z Małeho Wjelkowa w ja- 
ce hač 1000 zwonow (nic jenož 100) 
do kraja wušło.

Lćd, lćd, wšudźom lćd
Nazhonjenja Awgusta Mĕrćinka wosrjedź Lodoweho morja

Z Njeswačidla. W našej wosadźe 
bu w zašłym lĕće 55 dźĕći wukřće- 
nych, 20 konfirmĕrowanych. 19 po- 
row da so cyrkwinsce zwĕrować 
a 37 wosadnych křesćansce pocho- 
wachmy. Jedyn so k cyrkwi wroći 
a dźesaćo eo wot nas dźĕlichu. 
W zašłym lĕće skončnje raz swoju 
wosadu přeličichmy a nĕtko wĕmy, 
zo mĕjachmy na dnju ličenja 3278 
wosadnych. — Wosebje nas wjeseli, 
zo tež w Njeswačidle kaž powšit- 
kownje w našej cyrkwi woporni- 
wosć přibĕra. Tak so nadawa za 
potrjeby našeje cyrkwje 16 771,74 
hriwnow, k tomu přińdu krajno- 
cyrkwinske zbĕrki ze 4523,50 hriw- 
nami. Za zbĕrku „Chlĕb za swĕt“ 
so w našej wosadźe 2326,39 hriw- 
now nawda. Boh Knjez žohnuj 
wšitke dary a wšitkich darićelow 
a chcył předewšĕm dać, zo bychu 
dary našich wosadow tym, kotřiž 
je  skononje dostanu, tež wĕru při- 
sporjałe do Boha a nowu dowĕru 
do čłowjekow dałe. Chcemy ze wšej 
procu a swĕru so wo to starać, zo 
smy my křesćenjo wosrjedź tohole 
swĕta přikład lubosće.

Hrodźišćo. W łĕće 1959 m ĕjach- 
my 26 křćenjow, 9 konfirmowa- 
nych, 6 wĕrowanjow a 20 pohrje- 
bow. 820 wosadnych pobu k Bože- 
mu blidu, mjez nimi 113 Serbow, 
to je  13 proc. Wosada ma hišće 
1625 dušow.

Wosada da nĕhdźe 9000,— hr. do 
wšelkich zbĕrkow a kolektow a wy- 
še toho tak w jele za nowe zwony, 
zo možemy ze zbytnymi pjenjeza- 
mi znajmjeńša započeć naš łubo- 
wany Boži dom ponowjeć.

Z Barta. W lĕće 1959 bu w našej 
wosadźe 32 dźĕći křćenych (lĕto 
prjedy 28), a to 16 holcow a 16 hol- 
cow. — Paćerskich dźĕći bĕ 12 (36).
— Připowĕdanjow smy 9 (5) a wĕ- 
rowanjow 11 (6) mĕli. — Chowa- 
njow bĕ 23 (kaž loni). -— Bože wot- 
kazanje je  wužiwało 836 (941) wo- 
sobow a to 302 (353) muskich a 534 
(588) žonskich. Serbskich spowĕd- 
nych smy 163 (172) hčili. —  Z cyr- 
kwje je  jich  wustupiło 8 (17). — 
Tež w zašłym lĕće je  so wjele da- 
riło na kolektach a zbĕranjach — 
za wšu lubosć wutrobny dźak!

Z Bukec. Cyrkwinska rozprawa 
na lĕto 1959. (Ličby w spinkomaj 
poćahuja so na lĕto 1958!) Sakra- 
ment sw jateje křćenicy dosta 56 
(41) dźĕći, 28 (20) holcow a 28 (21) 
holcow. Swoj paćerski slub wob- 
nowi 36 (47) dźĕći. Wĕrowanjow 
bĕše 22 (17). Njeboćičkich bĕše 
w našej wosadźe 50 (54) wosobow. 
Z tutych bĕše 11 z Bukee, 5 z Łuska, 
4 z Pomorc, 3 z Błocan, 3 z Cor- 
njowa, 3 z Kołwazy, 3 z Mješic, 
3 z Rodec, 2 z Wuježka, 2 z Wadec, 
2 z Wawic, 1 z Lejna, 1 z Delan, 
1 ze Šekec, 1 z Nĕćina, 1 ze Sow- 
rjec, 1 ze Zornosyka a 1 z Koporc. 
Nichto n je je  wumrĕł w Trjebjeńcy 
a we Wysokej. Najstarša wosoba 
mjez zemrĕłymi bčše Hana Pawo- 
łowa w Bukecach, 94 lĕt stara; m je- 
nowachu ju  wšitcy Viewegec mać.
— Spowĕdnych mĕjachmy tudy 
1498 (1154), potajkim 243 wjace hač 
lĕto do toho. 1117 wosadnych wob- 
dźĕli so na nĕmskej spowĕdźi a 381 
na serbskej. Hromadźili smy na 
kemšach 7778,70 hr., 2369,66 hr. 
za krajnocyrkwinske kołekty 
a 5409,04 hr. za nowy pomnik a za 
hłodnych na swĕće. Wšitkim so 
wutrobnje dźakujemy. Najwažniše 
pak je  znutřkowny natwar we wĕ- 
rje. Wo to prošmy Knjeza našeje 
cyrkwje!

Ze swĕta
Po nowym puću 

Santiago de Chile. „Ewangelsko- 
lut.herska cyrkej w Chile“ je  nĕtko 
nowe mjeno dotalneje „Nĕmskeje 
ewangelskeje cyrkwje w Chile“. To 
n jeje nĕkajka formalna wĕc, ale 
z tym ma so zwuraznić, zo so samo- 
statna chilska lutherska cyrkej wu- 
wiwa. Tamniša, w lĕće 1906 za- 
łožena cyrkej ma nĕtko wokoło 
25 000 dušow, předewšĕm Swica- 
rjow, Nĕmcow, Skandinawjanow,

Holandźanow, Rakušanow, Madźa- 
row, Juhosłowjanow a Letow. Wot 
lĕta 1955 je  tale cyrkej w Luther- 
skim swĕtowym zwjazku. W cyrk- 
winskim dźĕle so přeco bole špa- 
niska rĕč předobywa. Na chilskej 
synodźe, kotruž spočatk lĕta wot- 
mĕchu, bĕchu sej wšitcy přezjedini, 
zo maja wšitcy fararjo, kiž so 
z Nĕmskeje do Chiłe přesydla, do 
toho hišće španisku rĕč, statnu rĕč 
kraja, nawuknyć.

Dźe wo swobodu wĕry
Bogota. Prezident Kolumbiskeho 

wubĕrka za swobodu Božeje słužby 
je  před nĕšto njedźelemi kolum- 
biskemu parlamentej zapodał pe- 
ticiju, kotruž bĕ 14 000 protestan- 
tow podpisało. W Kolumbiskej je 
wokoło 120 000 protestantow. 
W peticiji so praji, zo bu wot lĕta 
1948 w Kolumbiskej znajmjeńša 
116 protestantow zamordowanych. 
zo je  so 66 protestantiskich cyrk- 
wjow přez atentaty zničiło a wjace 
hač 200 ewangelskich šulow, kapa- 
łow a cyrkwjow zamknyło. Wjele 
tysac ewangełskich křesćanow je  
sćĕkało, zo bychu so přesćĕhowa- 
nju wuwinyli. Wosebje surowy bĕ 
za protestantow čas, hdyž knježeše 
diktator Pinilla (wot lĕta 1953 hač 
do 1957). Pinilla je  wotsadźeny, 
ale wjele jeho přikazow přećiwo 
ewangelskim křesćanam dale pła- 
ća. Ko-lumbiski parlament je  na to 
swojeho wonkowneho, kulturneho 
a nutřkowneho ministra napomi- 
nał, wo połoženju ewangelskich 
křesćanow w kraju rozprawu za- 
podać. —■ Prošmy Knjeza, zo by 
našim bratram a sotram tam w Ko- 
lumbiskej pomhał!

Rakuska cyrkej rosće
Wien. Wienska dieceza rakuskeje 

ewangelskeje cyrkwje, do kotrejež 
słušeja nimo Wiena tež wulke dźĕle 
w ranju a dołhim ranju Nižoraku- 
skeje, je  zašłe dźĕłowe lĕto dale 
rozrostła. Wona je  wjace hač 1000 
dušow přibyła, tak zo ma nĕtkole 
129 377 wĕriwych. Z druhich cyr- 
kwjow abo nabožnych zjednoćen- 
stwow je  443 dušow do rakuskeje 
ewangelskeje cyrkwje přestupiło.

Křesćanska 
pomoc M ohamedanam

Tunis. Swĕtowa rada cyrkwjow 
chce lĕtsa prĕni kroć ekumenisku 
skupinu pomocnikow do sewjer- 
neje Afriki posłać. Pomocnicy, ko- 
třiž maju so hišće wuzwolić, 
zmĕja nadawk, mjez ludźimi w 
najbĕdnišich dźĕlach mĕsta Tunisa, 
mjez žonami, młodymi intelektu- 
alnymi a mohamedanskimi studen- 
tami skutkować. Dale chcedźa do 
Tunisa stajneho zastupnika eku- 
meniskeje pomocneje słužby po- 
słać, kiž zmĕje so wo organizaciju 
pomocy starać.

